
— Қазақстан РеспубликасыТәуелсіздік 
алған уақыттан бері Сіз еліміздің мемлекет 
ретінде қалыптасып, үлкен әлемдік қауым- 
дастықтан өз орнын алуына елеулі еңбек 
сіңірген кайраткерлердін бірісіз. Яғни, азат 
республикамыздың 20 жыл ішіндегі әрбір 
қас-кағым сәті көз алдыңыздан өтті десек, 
артық айтпаған болармыз. Егер Азаттық 
жылдарын бір тұтас дәуір деп есептеп, 
кезең-кезеңге бөліп қарастырсақ, халық 
тағдырына елеулі езгеріс алып келген қай 
кезеңді ерекше атап өтер едіңіз?

— Қазақстанның бүгінгі жетістіктері 
даму мен қоғамдағы бірлікті сақтауға, 
қауіпсіздік пен ұлттық мүддемізді қор- 
ғауға бағытталған салмақты ішкі және 
көпвекторлы сыртқы саясат сабақтасты- 
ғынан бастау алады. Сондықтан мем- 
лекеттігіміздің, саясатымыздың негізі 
қаланған жылдарды шешуші кезеңдер 
қатарына жатқызу заңды да әділ.

Тәуелсіздіктің зор қуанышы, ең алды- 
мен, еліміз үшін көкейтесті мәселелер 
кешенін еңсерумен тұспа-тұс келгенін 
айту керек. Бір жағынан күрделі геосаяси 
орта,^е,нөршіп тұрған жаһдндық кауіп- 
катррлер бет бұрғызбады, Екінші жағынан 
мемлекеттің басқарудқүйіс^ң қалдау^ А. 
тыру, халықтың билікке жоғалтқан се- 
німін қайтару, дағдарыстағы экономиканы 
жаңғыртуға қатысты проблемаларды 
ауыздықтау қажет болды. Бағымызға 
қарай сын сағатта мемлекет басында 
халықсеніп, артынан ел ерген Нұрсұлтан 
Әбішұлы Назарбаев тұрды. Қиын-қыстау 
күндерде шұғыл әрі бірегей шешім қа- 
былдаған дана саясаткер халқына кызмет 
етуді әрқашан биік парыз тұтып келеді. 
Лидеріміздің іркілместен жауапкер- 
шілікті өз мойнына алуы, тосқауылдарды 
жеңудің ұтымды тұстарын көру қабілеті, 
реформаторлық идеялары мен жоғары 
беделі қазіргі жетістіктердің арқауы. Сон- 
дықтан, біз толымды табыстарымызды 
әлемге танымал мемлекеттік қайраткер, 
тәуелсіздік пен жасампаздығымызға дем 
беруші — Тұңғыш Президентіміз, Елбасы 
Нұрсұлтан Назарбаевпен тікелей байла- 
ныстырамыз. Ол—Қазақстан Республика- 
сының негізін қалаушы ғана емес, елімізді 
саяси, әлеуметтік және экономикалық 
жаңаруға бастаған көшбасшы.

Өзіңіз білетіндей, Қазақстанның бо- 
лашағы жоқдегендердеболды. Бірақ, біз 
олардың қатты қателескенін дәлелдедік. 
Жиырма жылдығымыз ауыз толтыра 
айтатын еңселі оқиғаларға толы. Осы 
тұрғыдан 1991 жылы Тәуелсіздік деклара- 
циясы, 1995 жылы Ата заңның қабылда- 
нуы, қазіргі ТМД елдерінің ішінен бірінші 
болып президенттік басқару формасын 
енгізуіміз естен кетпес белестер. Экономи- 
калық тәуелділіктен арылып, 1993 жылы 
ұлттық валютаңы енгізу, жетім күй кеш- 
кен Мемлекеттік тілдің 1997 жылы мәрте- 
бесінін бекітілуі, серпінді дамуға жол 
ашқан «Қазақстан-2030» стратегиясының 
жарық көруі және кейіннен сәтімен 
жүзеге асуы—теңдесі жоқ асулар. Егемен- 
дігіміздің тағы бір символы — Сарыарқа 
төрінде салтанатпен бой түзеген Астана. 
Әсемдігі мен көркі жарасқан Елорда — 
тәуелсіздік шежіресіндегі ең жарқы н сәт- 
тердің бірі әрі ұлттық мақтанышымыз.

Кеңес заманында экономика және ел 
басқаруда Қазақстан аз болса да тәжірибе 
жинақтаған деп айтылады. Өкінішке 
орай, сыртқы саясатта жағдай мүлдем 
басқашаеді.Ғаламдық геосаяси өзгерістер 
мен бізге сол уақытта қыр-сыры беймәлім 
Халықаралық экономикалық байланыс- 
тар жағдайында егемендікке төнген 
сыртқы қауіп-қатерлер аз болмады. Олар- 
мен айналысатын сыртқы саяси мем- 
лекеттік орган мен шетелде диплома- 
тиялықөкілдіктердің жоқтығы, мамандар 
тапшылығы қолды қатты байлады. Осы 
еске түскенде бүгінгі жағдайға шүкіршілік 
етеміз.

— Иә, ол кезде Қазақстанның Сырткы 
Істер министрлігінде небәрі отызға (техпер- 
соналды қосқанда) жуық адам жұмыс 
істегенін білеміз. Және олардың көбінде 
дипломатиялык болмағаны да белгілі...

Мемлекетаралық қатынастардабасым 
бағыттарды дәйектеген Елбасының ше- 
телдерге алғашқы сапарлары, елордамызға 
шартараптан делегациялардың ағылуы, 
дипломатиялык қарым-қатынастар 
орнатудағы алғашқы кадамдардың маңы- 
зы аса зор. Әлсіреген экономиканы кайта 
қалпына келтіру үшін қаржымыз да тап- 
шы еді. Сондықтан, СІМ-ге шетелдік

инвесторлардытартутабысталып, бірқатар 
іс-шаралар кешені атқарылды. Бұл тап- 
сырмаларды тиісті түрде орындау елімізге 
көптеген мүмкіншіліктер есігін ашты.

Тарихымызда тұңғыш рет шекарамыз 
заңды түрде бекітілуі де осы кезеңде 
жүзеге асырылды. Территориямызды 
айқындаудыңтарихимәні мен халықтың 
тағдыры үшін маңызын бүгін біз сезініп, 
түсінудеміз. Әрине, мұндай жауапты саяси 
тоқтамдарға келу, орасан ерік-жігер мен 
ұлттық мүддені көре білген дара тұлғаға 
тән қасиетке ие мемлекет басшысының 
қолынан ғана келетіні даусыз.

ҚР-ның аймақтық және жаһандық 
бейбітшілік пен қауіпсіздікті сақтауға 
қосқан мол үлесіне қазір ешкім күмән 
келтірмейді. Бүгін еліміз байыпты, праг- 
матикалық әрі белсенді сыртқы саясат 
ұстанатын Халықаралықықпалдыойын- 
шы.Қолжеткізгентабыстарымыз жоғары 
бағаға ие. Төрткүл дүниемен, оның ішінде 
АҚШ, Ресей, Қытай, Еуропалық одақ, 
іргелес көршілермен өзара тиімді ынты- 
мақтастық орнаттық. Б¥Ұ, ТМД, ЕҚЫҰ, 
ИЫҰ және тағы басқа да ұйымдарға кірдік. 
Көпжақты құрылымдарда біз екінің бірі 

дамызда өтуі, Астана декларациясының 
қабылданып, біртұтас Еуроатлантикалық 
қауіпсіздік ұғымының қалыптасуы да 
Елбасы еңбегінің жемісі екені сөзсіз. Азия 
кеңесі, ЕуразЭҚ(Кедендікодақ, болашақ- 
тағы БЭК діңгегі), ШЫҰ-ын кұру, Діндер 
Съезін өткізу секілді өзекті де жаңашыл 
бастамаларымыздың маңыздылығын әлем 
мойындады.

Серпінді даму мен қауіпсіздікті қам- 
дауға ядролықарсеналдан ерікті түрде бас 
тарту және Семей полигонын жабу үлкен 
арқау болғаны сөзсіз. Бұл қадам —адамзат 
шежіресінде бұрын-соңды болмаған 
теңдессіз ұйғарымдар қатарынан. Біз 
біреулер ұлттық қауіпсіздіктің кепілі 
ретінде қарастырған жойқын қарудан 
арылып, оның қате пікір екенін әлемге 
дәлелдедік. Сондықтан, Халықаралық 
қауымдастық Қазақстанға үлкен құрмет- 
сеніммен қарап, басқалар үшін үлгі 
тұтылады. Елбасы БҰҰ Бас Ассамблея- 
сының 47-ші сессиясында осы тарихи 
шешімдермен қоса өзекті Халықаралық 
мәселелерге қатысты тың ойлар айтып, ҚР 
ұстанымын білдірген мезеттер де әлемдік 
істерге енді аяқбасқан еліміз үшін айтулы 
қадам.

Бұл саралы жолдың басы ғана еді. Осы- 
дан кейін де қанша бастамалар көтеріп, 
іс-шаралар өткізіп, Қазақстанның мәр- 
тебесін көкке көтердік. Менің ойымша, 
Тұңғыш Президентіміздің сыртқы сая- 
сатының берері әлі мол және болашақтағы 
стратегиялық мақсаттарымызды толық 
қамтиды. Ядролық қарусыздандыру мен 
таратпау саласындағы, бейбіт атом, әді- 
летті әлемдік қаржы жүйесін құру мен 
бірегей интеграциялық идеялар соның 
көпшілік білетін мысалдары. Айта кетері, 
осы сияқты ҚР-ның бірқатар бастама- 
ларының қажеттілігін күннен-күнге әлем 
айқьш сезінуде. Келесі кезекте белгіленген 
бағыттағы жұмыстардың жоғары кәсіби 
деңгейде іске асырылуын қамтамасыз ету 
талап етіледі.

— Ел ішінде жүргендіктен, Тәуелсіз- 
дігімізге қатысты түрлі-түрлі көзқарас- 
тардын барын білеміз. Солардын ішінде 
арагідік радикалды көзқарастар да кездесіп 
жатады. Сіз отырған «ғаламдык» биіктіктен 
қарағанда, Қазақстан Тәуелсіздігінің 
артықшылықтары мен кемшін түстары ту- 
ралы не айтасыз?

— Тәуелсіздік — біздің ең қымбат құн- 
дылығымыз. Арманымыздың, үмітіміздің 
салтанат кұрған күні. Тендесі жоқ байл ык- 
қазынамыз. Оны қолымызға біреу келіп 
ұстата салған жетістік деу түпкілікті қате 
пікір. Сондықтан, менүшінТәуелсіздіктің 
кемшін тұстары болуы мүмкін емес. Осы 
сияқты сыңарезулікке ерік берген адамды 
әлемдегі бақытсыз, қарабасының қамын 
ойлайтын мүсәпір деп санаймын.

Бұл бақыт еңбекқор және болашаққа 
ұмтылған, тарихтың сұрапыл сынақта- 
рына төтеп бере алған әрі ұлттық бол- 
мысын сақтаған елдердің ғана еншісі. 
Өзіңіз қарап көріңізші, әлемдегі 3,5 мыңға 
жуыкұлттың200-іғана мемлекет құрған. 
Сондай күнге жете алмай зарыққан 
халықтар әлі қанша...

Осы ретте, Махатма Гандидің «Мәселе 
саяси тәуелсіздікте ғана емес, халық пен 
адамдардың рухани тәуелсіздігін жаң- 

ғыртуда» деген сөздері көп нәрсені мең- 
зейді. Тәуелсіздікке жету бір бөлек, ал оны 
нығайту, орнында тапталып қалмай- 
тындай шаңырақ көтеру өз алдына жатқан 
мәселе. Қазақстаносытұрғыданғаламдағы 
ең сәтті мысалдардың бірі.

— «Біреуге ерте, біреуге кеш» демекші, 
Тәуелсіздік таңы әр мемлекеттерде әркалай 
атты. Мәселен, ХХғасырдың 50-60 жылда- 
ры Қара құрлықтың «құлдық бұғауын» 
бұзғанына жарты ғасырдан астам уақыт 
болыпты. Тәуелсіздік альш, дамудьщ өзіндік 
жолына түскен көптеген мемлекеттердің 
тәжірибесімен детаныспыз. Олардыңішінде 
Тәуелсіздіктіңеңақтықмақсатына жеткен- 
жетпегендері де бар. Сол секілді өз 
Тәуелсіздігіміздің де алғашкы жылдарын- 
дағы өтпелі кезең халыққа үлкен сын 
болғаны рас. Мемлекеттік істегі Президент- 
тің ролі мен әлемдік, саяси дипломатиялық 
аренадағы жұмыстардың қиындығына, 
күрделілігіне көбіміз бойлай бермейміз. Осы 
орайда жөн-жайды өз көзімен көрген және 
куәгер болған әрі қиын шараларды жүзеге 
асырушы тұлға ретінде өзіңіз қалай бағалар 
едіңіз?

- Назарбаев феномені ғасырлар мен 
өркениеттердің тоғысында пайда болған 
сирек құбылыс. Дүниежүзілік көшбас- 
шылар арасында Елбасы сияқты еу- 
ропалық плюрализм, реформизм және 
демократиялық құндылықтарды азиялық 
дәстүр, рухани қазынамен байланысты- 
рып, жаңа әрі тиімді синтез таба білген 
саясаткерлер саусақпен санарлық.

Нұрсұлтан Әбішұлы — оқиғалардың 
даму барысын дәл әрі алыстан болжайтын 
заман лебін сезінген ғаламдық деңөгейдегі 
ықпалды саясаткер. Қазіргі кезде бұл си- 
реккездесетін қасиет. Президентіміз жаңа 
дүниежүзілік тәртіптің түзілуіне үлкен 
үлес қосып жатқан, аймақтық ынтымақ- 
тастық үрдісте- рінің ілгерілеуіне дем 
беріп, аты әлем аузында жүрген бастама- 
шыл қайраткер. Сондыктан болар, оның 
сөзі мен пікіріне әлемдегі көптеген саясат- 
керлер құлақ асады. Планетаның кай же- 
ріне барса да, ол сөзіне берік те адал дос, 
сенімді де бірізді әріптес, сұхбаттасымен 
оңай тіл табысатын, бірақ елінің мүддесіне 
келгенде бір қадам артқа шегінбейтін 
халқының перзенті ретінде танымал. 
Қазақстан Республикасы биікбелестерге 
шьіғып, құрметке иеленуі, қолға алған 
іМёріміздін алға басуй — ЁЛбасынЫН'орг(-* 

^саң/ерйс^кігері мен табандылығы арқа- 
сында.

— Шекараны белгілеуге қатысты халық 
арасында артық-кем әнгімелер айтылып 
жатады. Шекараны анықтап, белгілеу 
ісінде ец басты шарт пен өлшем, ец басты 
шешуші фактор не болды?

— Шекарамызды құқықтық тұрғыдан 
бекіту — Президентіміз басшылық етіп 
отырған дипломатиялық кызметтің ең 
басты жетістіктерінің бірі. Келіссөздер 
барысын іштен білетіндіктен, оны өте 
қиын да ауыр процесс деп айта аламын. 
Шекарасызығы мәселесін шешу барысын- 
да келісім-шарттардың әр сөзі мұқият 
қарастырылды. Мүлтіксіз қолда бар 
құжаттар мен айғақтарға сәйкес оның әр 
метрін зерделеп, анықтадық.

Н.Назарбаев Тәуелсіздіктің алғашқы 
жылдарында ел үшін проблеманың 
көкейтестілігін көрмесе, ықпалы мен ас- 
қан дипломатиялық шеберлігімен көр- 
шілерімізді келіссөздерге имесе, бүгінгі 
таңдағы геосаяси жағдайда оған қол 
жеткізу екіталай болар еді. Елбасы Туған 
жерді тек сұқтанған сұқкөзден сақтап қана 
қалған жоқ, бізден кейінгі ұрпақтардың 
бейбіт өмірі мен болашағына кепілдікті 
қамтамасыз етті. Нәтижесінде Қазақстан 
үшін жер дауы, яғни осы тұрғыдан елдікке 
төнген қатерлер мәңгілікке жабылды.

Территориялық дау дегеніміз — Пан- 
дора жәшігі, бір ашылса, жақсылыққа 
апармайды. Бұл сияқты сезімтал мәселе- 
лерде бұрмалаушылықтар ешкімге опа 
әпермесін есте мықтап сақтаған абзал.

— Жазушыларға, жалпы өнер адамда- 
рына деген ықыласыңыздың ыстық болуы- 
на, сірә, қазақ детектив жанрынын негізін 
қалаушы әкеңіз Кемел Тоқаевтың тәрбиесі 
ерекше әсер еткен шығар... Өзіңізге қарап 
бой түзеп жүрген қазақ жастарына, соның 
ішінде болашақ саяси қайраткерлерге 
тәлім-тәрбие боларлық қажетті қандай 
қасиеттерді атап өтер едіңіз?

— Ата-анам туралы естеліктерді «Әке 
туралы ой-толғау» атты кітабымда қо- 
лымнан келгенше жаздым. Оларға деген 
сезім мен құрметімді айтып жеткізу маған 
әрқашан қиын. Мен өмір бойы олардың 
алдында қарыздар болып өтеөмін. Жан- 
ұяда алған тәлім-тәрбиемен жеткен руха- 
ни байлық, жүрек жылуы — бүкіл өмір 
бойы таптырмас қуаттың қайнар көзі. Ата- 
анамнан адамгершілік, әділеттілік, ар- 
ұждан сияқты сабақтар алдым. Әке мен 
шеше — баланың алтын діңгегі, адастыр- 
мас темір қазығы, өмірлік нәр беретін 
құдіретті күші екені бекер айтылмағаны 
рас.

Әкем Кемел Тоқайұлы әрқашан жас- 
тарға қызыға қарайтын. Оларды елдің 
үміті, ұлттың болашағы деп санайтын. 
Сол сөздің парқына мен әкем жеткендей 
жетпесем де, ұқсап бағамын. Жастар бізден 
де білімді, бізден де алғыр болуы қажет. 
Оқығаны мен жинақтаған тәжірибесін ел 
игілігіне жарату үшін бәсекелестікке 
қабілетті азамат ретінде дүниежүзілік 
қоғамдастыққа кірігулерін қалаймын. 
Өздерінің ғана емес, бүкіл халқымыздың 
тағдырына жауапкершілікжүгінкөтерген 
аға буыннан көп нәрсені үйреніп, кейінгі 
ұрпақтарға үлгі бола білулеріне тілектес- 
пін.

Қазақ халқында дарынды жастар аз 

емес. Оларға үлкен саясат саласында жол 
беру керек.

— Стереотипті түсінік, үлттық стерео- 
тип, үлттық дағды, оған Кенес Одағынан 
сіңген жайлар, тағы да бодандық, жал- 
тақтық бәрі қосылған кездегі қазақ ұлты- 
ның бүкіл болмысына және бір үңіліп кө- 
релікші...

- Қазақ қоғамы 20 жыл бұрынғы сте- 
реотиптен мүлде бөлек. Әсіресе, демок- 
ратиялықреформаларділіміздітүпкілікті 
өзгертті. Бүгін қазақстандықтар білімді, 
заманауи технологиялар мен инновация- 
ларға құштар, креативті, рухани және 
мәдени байлығы терең, дүниетанымы кең 
адам болса керек. Біз болашаққа үлкен 
үмітпен қарайтын халық болғанымыз 
жөн. Артқа жалтақтау, бір-бірімізден мін 
іздеу басқы мақсаттардан тайдырады. 
Өткенді біз келешекте қателік жібермеу 
үшін ғана сараптасақ. Бодандыктыбойы- 
мыздан іздеу — уақытты өлтіру, тамырға 
балта шабу. Еліміздің гүлденуіне тамаша 
жағдай жасалған, соны пайдалансақ. 
Бірліктен, ырыс-ынтымақтан айрылмай 
келешекке қарасақ, біздің сара жолымыз | 
сол болуға тиіс.

Үңгірде жатқан біреу болмаса, дүние- 
нің кез келген еліне барсаңыз, қазір 
Қазақстанды бәрі біледі. Жақсы жағынан 
таниды. Беделді халықаралык ұйымдар 
мен ірі компанияларда жұмыс істейтін, 
шетелде білім қуалап жүрген азаматтары- 
мыз да көп. Солар арқылы, заманауи 
құралдар арқылы, еліміздің мол жетістік- 
тері арқылы бізді әлем танып жатыр. 
Елімізде қанша еңселі халықаралық іс- 
шаралар өтуде. Біз мақтанатын, үлгі 
тұтатын адамдар мен оқиғалар елде 
жетерлік.

— Қасым Кемелұлы, ішкі көңіл-күйді 
қозғайтын әңгімеге барып қойсақ қайтеді? 
Дүниеде ұлы жаңалық ашып, асқан ерлікке | 
барған үлгі жетерлік. Ал бізде қазір бұл 
үлгілер жайына қап, дүниеге, ләззатка 
құмарлық жиібайқалатынболды. Мұнымен 
қалай күресеміз?

— Бұл заманымыздағы ең даулы сұ- 
рақтардың бірі. Адамның кұнсыздануы, • 
рухани дағдарысқа ұшырауы және | 
дүниеқоңыздық, ләззатқа кұмарлықбіздін : 
қоғам ғана емес, бүкіл адамзат беттесіп 
отырғанауырдерт. БҰҰ шеңберіндедебұл ' 
проблемағатерең үңіліп, күресужолдарын 
іздестіруде. Өкініштісі, бұл аурудан айығу- 
дыңбаршағаортақрецептіжоқ. Күресудің 
жолын тапқан адамды да мен әзірге біл- 
меймін. Дегенмен, қалыптаскан жағдайда 
қол қусырып отыруға болмайды.

Кейбір оқымыстылар мен ойшылдар I 
арасында бүкіл фәлсафа ілімінін дағдары- 
сы турадң пікірлер кең тараған. Замаңы- 
.>лыздьің.,қ^р^ьиіык.ж^н^^үйедік дағда-1 
рысының да тамырын сонымен > 
байланыстыраДы. Ғасырлар бойы Батыс і 
өркениеттерін алға жылжыткан капита- ! 
лизмнің бүгінгі кейпіне қарасақ, бұл тео- I 
рияны мен қолдауға тұрарлык деп санай- I 
мын. Жалпы, жаңа дәуірдің, жана 
формацияның кезі келді.

Шығыс пен Батыстың карама-кай- [ 
шылықтары айкын көріне бастады. Ба- 
тыстың алдыңғы қатарлы ойларын өзде- і 
рінің ұлттық құндылыктарымен 
сабақтастырабілген елдер дамуқаркыны 
бойынша алғашықты. Қытай, Жапония, 
Оңтүстік Шығыс Азия елдері соған дәлел. 
Олар байлық, рухани және материалдык 
қажеттіліктерді қоғамына бейімдей білді. і 
Білім мен ғылымның, отбасы мен достық- 
тың, ішкі байлыктың кұнын дұрыс 
түсінді.

Қазақстанғаламдық процестерге ете- 
не араласып жүрген мемлекет. Оның 
үстіне біз өркениеттер кризисінің эпи- 
центрінде тұрмыз. Сәйкесінше, ол дағда- 
рыс бізді жанамай қоймайды. Техноло- 
гиялық жаңалықтар мен әлдебір 
жағымсыз жайлар да адамдарға әсер етуі 
заңды. Бастысы, біз дамуға кажетті нәр- ! 
селерді өзіміз таңдай білгеніміз жөн.

Мен дүниені ақ немесе қара деп қана 
қарастырмаймын. Бұл айналысатын 
кәсібімніңмінез-кұлқымда қалдырған ізі 
болса керек. Жаксы мен жаман әркашан 
қатар жүретінін ұмытпаймын. Кейбі- 
реулердің тозған немесе өз әлеуетінен і 
айырылған қазақ қоғамы туралы писси- 
мистік ойларына қосыла алмаймын. | 
Әрине, тәуелсіздіктің алғашқы жылда- 
рындағы вакуум мен ауыртпашылыктар | 
өз ізін санамызда калдырғаны сөзсіз. 
Байыптап қараса, біздің қоғамда ұрпақтар | 
конфликті тамыр жайғанын да көре ала- і 
мыз. Кейбіреулер жаңа заман лебін қа- 
былдай алмай, ішінен булығып, бәлені 
айналасынан іздейді. Алайда, бұның I 
барлығы жалпыға ортақ індет емес. Өйт- 
кені, табиғатынан адам әртүрлі. Сол сан і 
алуандық өркениеттерді алға қозғайтын 
маңызды күштердің бірі.

Топшыласақ, Қазақстан Республи- 
касының келешегі кемел, мерейі үстем, 
шаңырағы биік, болашағы бүгінгіден де 
жарқын боларына кәміл сенемін. Ол үшін 
біздің рухани, мәдени, экономикалық I 
және адами байлықтарымыз бен ресурста- 
рымыз жеткілікті. Еңсесі биік еліміз бар, > 
білімі мен парасаты жарасқан жастары- 
мыз бар. Ол да өз бетінше таптырмас үлкен | 
байлык. Бірақ, бізге әлі көп жұмыс істеу 
керек. Оңайлықпен және өз бетінше бізге 
ешкім ешнәрсе бермейді. Мектепте, 
жоғары оқу орнында, өндірісте, компа- 
нияда немесе мемлекеттік қызметте бол- | 
сын, жастарды еңбекке баулу қажет. 
Еңбекқорұлтболуымызкерек. Бізсиякты 
аға буын жас ұрпақтың жасампаз да табыс- 
ты жұмыс істеуіне, соның нәтижесіне 
қарай лайықты бағасын алуына қолайлы 
жағдай туғызғанымыз абзал. Қоғамдағы 
әділеттік басты мақсатқа айналып, нағыз 
дарын иелеріғылымда, өндірісте, саясатта 
биіктен көрінуіне жағдай жасау маңызды 
деп санаймын. Сонда ғана Қазақстан 
бәсекелестікке қабілетті ел ретінде қа-1 
лыптаса алады.

Сұхбатты дайындаған I 
Зарина БҮЙЕНБАЙ. I


